
bihotz arrotzetatik erbesteratuak
ezpain lehorrez musukatzen mundua

sutarako moztutako zuhaitzak
telefonoaren azken hitzak

ez du itzalik ematen uda heltzean
ezetz esaten dugu, ez dakigulako esaten bai

nahi dugun horren atzetik baino
nola heldu naiz honaino

nahi ez dugunaren ihesi ematen egunak
zoriontasunaren morroi ahulak
zerbaitengatik borrokatu ordez

beti zerbaiten kontra
gure besarkadek, larritasun minez

maitatu eta bildu baino
ito egiten dute bestea

ura garelako gara naufragoak
rutinaren putzu geldian
minak ez dio beti egia

ondokoa itoz urazaleratzen gara

